
Mungkin ada yang tertanya-tanya apa kaitan biografi 
ini dengan keusahawanan?. Sebenarnya urusan 
menuntut ilmu dan payah jerih dalam mengharungi 
ranjaunya adalah sesuatu yang mungkin boleh 
dipelajari oleh usahawan. Sikap tidak mudah 
mengalah juga perlu diamalkan oleh usahawan 
dalam memastikan kejayaan perniagaan masing-
masing. 

Menyambung pengajian ke peringkat tertinggi 
tidak semudah yang disangka, namun tidak juga 
sesukar mana. Keazaman, konsisten, berusaha 
bersungguh-sungguh, dan doa adalah kunci kepada 
kejayaan. Menulis sebuah karya biografi berkaitan 
dengan kembara pengajian Ijazah Doktor Falsafah 
(PhD) bukan sahaja memberi keuntungan di dunia, 
malahan di alam yang kekal abadi kelak. Rasulullah 
SAW bersabda: 

“Apabila manusia meninggal dunia terputuslah 
pahala amalannya kecuali daripada tiga 
sumber: Sedekah yang berterusan faedahnya, 
ilmu yang dimanfaatkan dan anak soleh yang 
berdoa kepadanya.” (HR Muslim, bilangan 
(3092) daripada Abu Hurairah).

“Sesungguhnya antara amal kebaikan 
yang mendatangkan pahala setelah orang 
yang melakukannya meninggal dunia ialah 
ilmu yang disebarluaskannya, anak soleh 
yang ditinggalkannya, mushaf (kitab-kitab 
keagamaan) yang diwariskannya, masjid yang 
dibina, rumah yang dibina untuk penginapan 
orang yang sedang dalam perjalanan, sungai 
yang dialirkannya untuk kepentingan orang 
ramai dan harta yang disedekahkannya.” 
(Riwayat Ibn Majah)

Setelah penulis ‘digerakkan’ hatinya dan didorong 
menyambung pengajian, penulis telah berhadapan 
dengan kesukaran dan kemanisan dari hari pertama 
mendaftar pengajian sehinggalah menduduki 
peperiksaan lisan (viva voce). Oleh itu, penulis telah 
menggarap satu penulisan tentang kembara ilmu 
dan disimpan dalam bentuk PDF yang dikongsikan 
melalui rangkaian media sosial sebagai hadiah dan 
memberi semangat kepada pembaca terutama 
rakan-rakan yang sedang melanjutkan pengajian 

mereka. Penulisan tersebut boleh didapati dalam 
bentuk PDF di laman berikut: https://farihana.wixsite.
com/my-site/latar-belakang

Semoga penulisan tersebut memberi manfaat 
dan kebaikan, Inshaa Allah. Sepertimana sabda 
Rasulullah SAW:

“Barangsiapa yang keluar untuk mencari ilmu 
atau menuntut ilmu, maka dia adalah orang 
yang berjihad fisabilillah sehingga ia kembali”. 
(HR at-Tirmizi).

Oleh kerana rakan sekolah penulis meminta naskah 
tersebut dalam bentuk salinan cetak bagi santapan 
minda beliau dan turut ingin menghadiahi anaknya, 
penulis telah mencetak sebanyak 10 unit buat 
pertama kalinya sebagai menghargai permintaan 
tersebut dan kos cetakan serta pengeposan dibiayai 
oleh rakan penulis sendiri. Barangkali, bentuk 
cetakan lebih mudah untuk dibaca dan disimpan 
rapi sebagai kenangan sambil mengimbau nilai 
persahabatan penulis dan rakan semasa dibangku 
sekolah.

Rajah 1 Kulit Hadapan 

Tidak dapat dinafikan, menulis memerlukan minat dan masa lapang selain 
tujuan yang jelas supaya ilmu dalam penulisan tersebut dapat disampaikan 
kepada pembaca seiring dengan tujuan yang telah ditanam dalam minda 
dan hatinya.

Rajah 2 Kembara Ilmu Farihana Abdul Razak 

Sebagai penutup, penulis berharap dengan garapan kembara ilmu ini, 
dapat memberi sumber kekuatan kepada pembaca dan memberi insipirasi 
serta manfaat terutamanya kepada mereka yang sedang atau berhajat 
menyambung pengajian ke peringkat yang lebih tinggi daripada sedia ada. 
Sepertimana peribahasa melayu “tidak ada gunung yang tinggi yang tidak 
dapat didaki, tidak ada lurah yang dalam yang tidak dapat dituruni” yang 
membawa maksud tidak ada usaha yang tidak akan berhasil melainkan 
kerja keras bagi mencapai kemahuan. Oleh itu, penulis mendoakan agar 
semua insan yang sedang mengembara mencari ilmu dipermudahkan 
semudah-mudahnya urusan pengajian dan kehidupan serta berjaya dengan 
cemerlang, InshAllah. Sikap yang sama boleh diterapkan oleh usahawan 
untuk menjadi usahawan berjaya.

Rujukan

[1]	 https://www.sinarharian.com.my/article/24760/LIFESTYLE/Sinar-
Islam/JIKA-pahala-itu-kita-boleh-dilihat-nilainya-seperti-mana-nilai-wang-
di-bank-sudah-tentu-ramai-yang-berlumba-lumba-untuk-membuat-amalan-
yang-baik

[2] 	 https://www.yadim.com.my/v2/tiga-amalan-yang-terus-mengalir/


